
– Vit vóru alt ov veik...
Tað staðfesti Hans Jo­

ensen, formaður í Havnar 
Arbeiðsmannafelag í Sosial­
inum fyri nýggjár.

Hann segði, at umframt 
tað, at fakfeløgini vóru ov 
veik, so er samanhaldið mill­
um fakfeløgini alt ov lítið. 
Hetta heldur hann vera eina 
syndarliga støðu.

Hann vísti á, at í fyrstuni 
vóru næstan 80 fakfeløg við 
í mótmælinum, men tá ið av­
tornaði, og málini vórðu av­
greidd í Løgtinginum, vóru 
nøkur heilt fá tandur úr fýra 
ella fimm feløgum eftir í 
mótmælinum.

– Avleiðingin av hesum 

er, at í framtíðini kunnu fak­
feløgini spara sær ómakin at 
mótmæla upp á hendan mát­
an, tí ongin lurtar eftir okk­
um, fyrrenn vit fara at brúka 
nógv sterkari lút, segði hann 
við Sosialin.  

Hans Joensen heldur, at 
hetta er ómetaliga keðiligt, tí 
tá ið fakfeløgini ikki kláraðu 
at standa saman í einum álv­
arsmáli sum hesum, er tað 
eini greið boð til politikarnar 
um, at teir kunnu gera akkur­
át hvat teir vilja fyri fakfel­
agsrørsluni.

– Eg havi ført fram, at tað 
nyttar ov lítið bara at ganga og 
larma við karamellublikkum 
og grýtulokum, tí skulu mót­

mæli hjá fakfeløgum gera 
nakran veruligan mun, er 
tað neyðugt at taka heilt 
álvarslig stig, segði hann. – 
uttan at hann vildi siga, hvat 
hann hugsar um, tí nú kann 
tað verða tað sama, í hvussu 
so er á hesum sinni.  

Formaðurin í Havnar Ar­
beiðsmannafelag vil heldur 
ikki skera øll fakfeløg yvir 
ein kamb, verri enn so, tí 
fleiri feløg løgdu rættiliga 
nógv fyri.

Tað er gott, at fakfelags­
fólk nú taka í egnan barm. 
Tí serliga effektiv hava mót­
mælini ikki verið. Og sum 
vit hava sagt fleiri ferðir 
áður, fakfeløgini eru komin 
sum ketta úr høvdatrog, tí 
hetta skilið var væntandi 
fyri valið, tó at tey flestu 
ikki tóku flatskattin hjá 
Fólkaflokkinum fyri fult...

Kanska skal nýggjársrøða løgmans 
ikki vera í tøkjulig. Men tað eigur 
kortini at vera munur á nýggjársrøðu 
løgmans og nýggjársrøðuni hjá drotn­
ingini. Drotningin er bara umboðandi. 
Hon er bara til pynt. Løgmaður er ikki 
til pynt. Hann er okkara stjórnarleið­
ari, og hann eigur at tosa meira um 
politikk, enn drotningin.

Tað var við serligum spenningi, 
at vit settust at lurta eftir løgmanni 
nýggjársaftan. Ikki tí, at hann ikki 
hevur roynt tað áður. Hetta var jú 
hansara fjórða nýggjársrøða. 

Men tað serliga hesaferð er, at 
hann umboðar ein nýggjan meirluta 
á tingi, eina nýggja stjórn, sum upp á 
fáa vikur hevur framt eina tað størstu 
búskaparligu umskipan, sum framd 

er í landi okkara. Tí var nýggjársrøðan 
høvið, sum løgmaður hevði at leggja 
fram politisku visjónirnar hjá sam­
gonguflokkunum. Men tað gjørdi 
hann ikki. Í øllum førum vóru ongar 
visjónir, sum vit ikki kendu framm­
anundan.

Hann byrjaði við ódnarveðri, takk­
aði bjargingarfeløgum. Síðani nam 
hann við búskaparkreppuna og segði, 
at vit kunnu ikki taka vøkstur og 
vælferð fyri givið. Hann nevndi valið, 
og at fólki hevði valt nýtt landsstýri, 
at tey ráðandi eiga at hugsa um øll, at 
øll skulu hava tað gott. Hann segði, at 
arbeiðsloysið var ov høgt, og at hallið 
hjá landskassanum er ov stórt, og at 
landsstýrið vildi skapa fortreytir, sum 
skapa vøkstur.

Hann segði eisini, at fiskivinnan 
skal verða lívfrøðiliga og búskapar­
liga burðardygg, og at vit skulu hava 
altjóða umhvørvisgóðkenning í 2015 
– at tiltøk verða gjørd, so meiri fiskur 
kemur upp á land í Føroyum.

Løgmaður nevndi eisini ser­
ligu møguleikar, vit hava fyri var­
andi orku, og hann nevndi útbúgv­
ingarmøguleikarnar.

Hann segði eisini, at ríkisfelags­
skapurin hevur prógvað sítt virði, og 
at samgongan hevur tikið avgerð um, 
at ríkisstuðulin skal prístalsviðgerast 
og harvið hækkast. Í hesum sambandi 
segði løgmaður eisini, at um vit skulu 
tryggja vælferðina, so er neyðugt at 
fáa meira fyri minni, at vit tora at taka 
avgerðir, eisini ópopulerar avgerðir.

Hann nevndi eisini barnafrádrátt­
in, at pensjónir nú verða skattaðar við 
inngjaldi – fyri at fáa fleiri inntøkur í 
landskassan, hann nevndi kommunu­

umskipan, árábiska várið, yvirgangin 
á Utøya og talufrælsi.

Løgmaður segði einki um flat­
skattin, um at hann hevur tryggj­
að teimum við hægru inntøkunum 
hægri nettoløn. Hann segði einki 
um, hvussu hann vildi samstarva við 
andstøðuna á tingi, ella hvussu hann 
ætlaði aftur at fáa konstruktivan di­
alog við fakfeløgini. Neyvan hevur 
nakar løgmaður eftir so fáum døgum 
lagt sjógv millum landsins stýri og 
fakfelagsrørsluna.

Tí saknaðu vit útrættu hondina.

Hann segði einki um, hvussu 
væl flatskatturin gagnar...

Danska sjón­
varpsrásin, TV2, 
spurdi nýggjárs­
dag løgmann, 
hvussu tað kenn­
ist, at drotningin 
á hvørjum ári 
nevnir Føroyar 
í nýggjársrøðu 
síni.

Og tað dámar løgmanni 
væl. Hann vísti á, at Dan­
mark og Føroyar hava eitt 
gamalt og gott hjúnarlag. 
Hann nevndi eisini, at før­
oyingum dámar væl kongs­
húsið – og at okkara kvinnur 
dáma væl at tosa um kjólar­
nar hjá drotningini o. s. fr.

– Det betyder meget 

for os, at vi bliver nævnt i 
hendes tale.

– Vores kvinder læser 
også meget i de forskellige 
dagblade, om vi så nævner 
Se & Hør, Ude og Hjemme, 
Familje Journalen

Vores mandfolk læser 
nok også de forskellige ug­
eblade...

Vores kvinder 
læser Se & Hør

Neyðra­
kett, tøgnin 
og aðal­
stjórin
Heini í Skorini
kjak á síðu 13

Logar-
orðaval í 
miðlunum
Thomas J. askam
kjak á síðu 11

Saknaðu útrættu hondina

Flóvin Eidesgaard So strik­
aði Kaj Leo meg sum face­
book-vin. Men hann svaraði 
ongantíð spurningunum frá 
mammu míni um hvat tað 
merkir fyri hennara pen­
sjón og trygging, sum nú 
hon er 64 ára gomul, verður 
tvangsflutt til annan pen­
sjónskassa.


